
Báaló Koanbála táánli den kàli Wagidigu 

nani ban mááni ki tiédi màamà dana lele kúli, 

li binli 2026, piiga  n cilo dana 05, alàamuda dàali 

ki cili lèeri 9 yogunu ki ban gbeni leeri 13 lèni miniti 30, 

Kapitenni Ibirayimi TARAWORE, yua n tié ti Diema Yudanciamo 

lèni a Koanbála Táánli Lììgiyúa n den gobidi làa táánli. 

 

 

A Koanbála Táánli den noanli li daali máyùla nni 

ki tàà a jága, ki púni i làabáali, 

ki dini bi niba a bála li tuonli pò, 

ki púni u sànú bi niba n gedi dietoama nni ti diema yèli pò. 

I.1. BULICINA FASO YUDANCÍAMO BÁDIDIEGU KANI 

A Koanbála Táanli táa tiwaankaana lie (02). 

Li tiwaankakpiali   tùugi lèni ban bogini yaa masienkàama tili ki bolini mi diema 

nni yaa tuonjaali n moa lèni SIDA yianu lèni yaa yiani n tági ti pùodi lèni ti jádi 

kani ki puodi bi niba (ESIPE/SELENSITE). 

Làa jagili yégi lèni Gufenema nunléma yàama n tie ki ŋanbi ki bogini Bàaló 

tuonsoandiedi. 

Bi taa li tuonjaali ESIPE/SELENSITE n bi pia yaa puoga ki téni li làafiali 

koanbádiegu. 

Làa másienkàama tili tááma bolini mi diema nni yaa tuonjaali n moa lèni SIDA 

yianu lèni yaa yiani n tági ti pùodi lèni ti jádi kani ki puodi. 

Li tiwaankalieli tùugi lèni Bulicina Faso tuonsoanjaacíama tuonsoandiegu 

(biilociamo) tuongagidikaana soanma. 

Làa tuongagidikaana tie:  

- Mi fanma boginma Nagiren Wagidugu komino nni diegbenga 89 yaa n pia 

dieduankaana 2 928 ke a tie EFI 3 lèni EFI 4 ke li tie mi diema Yudancíamo 

yantiajagili a nicaga findima po; 

-  Silima  leni ti junjuntalinkaadi tuona tuonsoantiadi bàama yaadi n baa fidi 

ki tugini lèni ti junjundi ki yadi ki talini mi balipuafanma nni kàani lie pò 

ke li tie mi diema Yudanciamo yantiajagili ku gbanansaagu jeliti findima 

pò. 

Li kúli ligi taanma tie miliyaarinba kobiga n piina n bonbi muu n miliyonba 

kobina n piilelele n bonbi luoba lèni tuda kobiga n piiyia n tuda yia n kobi 

muu n piinii n kumu yia  (145 476 199 589). 

Li ligi baa ñaa Bàaló ligikpagu nni li binli 2026  tuona boginma po. 

I.2. YAA KOANBÁDIEGU N DIE BU TOABU LENI U BAADOGU 

GUUDIMA TUONA 

A Koanbála Táanli táa  másienkàama tiyenli   ke li tie  li ŋandunli nni li sancenli 

leni u kpendu sanbila cogidiecianli yàali n ye Waga (ISILO) mabilikàama tila 

tuoma pò. 

Làa másienkàama tili tie ki guani ki pégidi ban den taa yaa masienkàama tili  ke 

li lanba tie n°2022-1108/PRES-TRANS/PM/MDAC/MAECRBE/MEFP ban den 

ñani yàama li binli 2022 piiga n cilie o dana 28 daali ki túo li ŋandunli nni li 

sancenli leni u kpendu sanbila cogidiecianli yàali n ye Waga (ISILO) mabilikàama 

tila. 

Li boncànla mine másienkàama tili nni tie  :  

- Yaa pegidima n tieni yaa niba n ye a tuona boginma cagili nni pò; 

- Bàaló ligi kubima sanbila tuoma ke li yégi lèni ya báli máama n ye moala 

n ne sanbila Bàaló tuonsoandiedi pò; 

- Ki ñani li tuonjaali niba taanli cagili a jága taama cagili nni; 

- Ki táani li cagili nni li tiakubili daano tuonsoankaanu lèni ku ŋangu lèni li 

làafiali tuonsoandiegu; 

- Ki táani li cagili nnì i tiidi, ti yandi buoli leni mi gaanilindima banma 

cagibiga; 

- ki ñani yaa sanbila n den ye a tuona nni bangima gobidima pò ISILO kani. 

Làa másienkàama tili tááma baa todi ban bogini mabilikàapanma tila  li ŋandunli 

nni li sancenli leni u kpendu sanbila cogidiecianli yàali n ye Waga (ISILO) pò lan 

todi lin soani li puogi paana. 

I.3. YAA KOANBÁDIEGU N DIE MI DIEMA TINBUONA GOBIDIMA 

LENI A SANCENA TUONA. 

A Koanbála Táanli táa  másienkàama tiyenli  ki pègidi mi másienkàama tili yàali 

yáa lanba n tie n°2026-0330/PF/PRIM/MATM ban den ñani yàali li binli 2026 

citaa o dana 24 daali ki bogini yaa koanbádiegu n die mi diema tinbuona gobidima 

leni a sancena tuona. 

Làa pègidima tie ke bi bùa ki goa ki bogini yaa tuonsoandieciangu n diidi i 

jaanbúoli, a danbogida lèni ku màásùagu tuona  màamà ke li baa todi ban boagidi 

a tuonsoancaga ke li yégi lèni yionsoancàgili kuli n pia yaa banma a tuona pò. 

Làa másienkàama tili nni, li boncànla yaala n tugi yuli tie :  

bi lèbini yaa tuonsoandiedi n ŋua ne ki cilini mi yanduanma leni u táayienu 

findima tuonsoandiegu. Lani n tie:  

- A koankoana lèbidima, mi yanduanma findima lèni yaala kúli n ki liebi lèni 

jaanbuolu bàakúli  tuonsoandiegu lèni tùadibiadi kankani polisedima lèni 

mi jaanma ŋoadi-biadicianma koapaadima tuonsoandiegu. 

- mi diema nni yaa tuonjaali n faami ki gobidi i jaanbuoli tùada cilinma. 

Làa másienkàama tili táama tie ki bogini ŋama yaa koanbádiegu n die mi diema 

tinbuona gobidima leni a sancena tuona lan todi kun ŋanbi ki soani ku puogili .  

I.4. YAA KOANBÁDIEGU N DIE U LOAGU LENI I LIGI KUBIMA 

TUONA KANI. 

A Koanbála Táanli táa  másienkàama tila lele (07)  .   

Mi másienkàama tikpiali  tùugi lèni Bàaló n jaligi ki màa tonma Toma 

SANKARA togida bunbuunli lan tùa todima bi niba kuli pò.   

Toma SANKARA togida bunbuunli màama pò, bi bùa ke nekanba lèni li binli 

2028 lan sua ke bi maa diena boncianla lèni SANKARA Bunbundansaali ke li 

kpedimu pundi m 87 lèni ku màásùàgu  tiadi dieli yàali yaa fannunga n pundi m2 

360 lèni téléfériki ke li tie yaa biagu n cuoni tanpoli leni kuran kuloli ke ku baa 

yaa ña SANKARA togida bunbuunli kani ki gedi pariki Bangirewewogo nni. 

Ban gandi yaa kaanu fannunga tie Hekitaari 14,  aari 61 lèni santiari 66 ke li pia 

a kpendiga 02, 03, 04 lèni 05 ki ye li fancabili 033 nni (BO) sekiteeri 03 nni 

arondisima 01 Wagidugu komino nni. 

Li gaanilindima kuni tie: 

- Naganu pó mi diema nni mi soama puginma tuonsoandieciangu kani; 

- Najienu pó u sanciamu Toma SANKARA; 

- Nunpuoli pó mi gobidima leni ti buudi bangima cogidiecianli ti diema nni 

(ENAMI) lèni Iniverisité Josefi KI SERIBO; 

- Nuntùali li làafiali lèni u loagu leni i ligi kubima tuona koanbádiedi. 

Ama ban lingi yaa fanma làa diena maama pò, hekitaari 10 kuli pò, bonceli danba 

lèni bontoala n daa tuuni lèni ma. Làa bonla tie coagicianle li tuonli soanma pò.  

Làa másienkàama tili táama baa teni Bàaló n jalijali ki maa Isidori Noweli Toma 

SANKARA bunbuunli lan tùa todima bi niba kúli pò. 

Mi másienkàama tilieli tùugi lèni Bàaló n baa jaligi ki màa tontoni veeri tiadi 

tagima tuonsoandieciangu Légéma pò Bobo Julaso komino nni ke li baa tùa 

todima bonla bi niba kúli pò. 

Làa jágíli tie ki tiebi mi findima li bonla tagima tuona Bulicina Faso nnì lan todi 

ban fidi ki tagi veeri tiadi lan dagidi bi niba ŋantaadi pò.  

Làa tiadi tagima tuonsoandiegu n baa táa yàa fanma tie hekitaari 60, aari 37 , 

santiari 19 ke li tie ban tuodi ki jia ki bili yaa fanma  Légéma dójàali nnì Bobo 

Julaso komino nnì, Huwe porovenso, Giriko désiyon nnì.  

Làa tiatagikaanu tuona soanma pò, bi bùa li gùunli n tieni mi tinfanma pò màamà 

ke li baa todi ban cáani làa tuonsoandiegu tuona diebila , mangasanba lèni tiatoadi 

kuli pò. 

Làa másienkàama tili táama baa teni Bàaló n bàa ki jaligi ki màa tontoni veeri 

tiadi tagima tuonsoandieciangu Légéma pò lan tùa todima bi niba kúli pò.  

Mi másienkàama titaali tùugi lèni Bàaló n baa ki jaligi ki màa tontoni FASO 

SIMA  tiadi tagima tuonsoandiegu Bobo Julaso lan tùa mi diema niba kuli todima 

pò.  

FASO SIMA tiadi tagima tuonsoandiegu màama pò, bi gagidi ki ñani li pò yàa 

tinfanma n tie hekitaari 47,  aari 30  ,santiari 28 Bobo Julaso komino nnì, ke mi 

ye a koajaana Kotédugu lèni Niamadugu siiga. 

Àmá, a banda n gedi ki baa n cili li tuonli li pò, li pia yàa niba n den yié bi pò ke 

bi kan soani li tuonli. Làa bonla tùa bonpankaamoanle FASO SIMA tiadi tagima 

tuonsoandiegu màama pò. 

Yaa másienkàama tili n ye ne bùa ban jaligi ki bogini yaa tinfama n baa dagidi 

FASO SIMA tiadi tagima tuonsoandiegu màama pò.  

Làa tuonsoandiegu pía ti ñuadi mi diema niba yema lèni li bàali tuona pò.  

Làa másienkàama tili táama baa teni Bàaló n baa ki jaligi ki màa tontoni FASO 

SIMA  tiadi tagima tuonsoandiegu Bobo Julaso lan tùa mi diema niba kuli todima 

pò. 

Mi másienkàama tinaali tùugi lèni ki páa u sànu ki tinga tugu nni piama yàama 

n pia máyùli ki cée tuonsoanjaali (SONASIPE) , lin táani li tuonsoanjaali « FASO 

SANU »  ligiyùli tiebima nnì.   

Làa másienkàama tili  bùa ki páa u sànu SONASIPE  n táani u wulagbikaanu 

tuonsoanjaali ban yii yàali  « FASO SANU » ligiyùli tiebima nnì nani lan bili 

màamà  mi báli máama nni,  yàama ke mi lanba tie n°025/99/AN ban den ñani 

yàama li binli 1999 piiga n cilo o dana 16 ki wáani yàa mábilikaama n ye Bàaló n 

die canyi yàa tuonsoanjaana bi wan leni boncéli danba n táani ki die yàa àmá ke 

Bàaló yáa biinu n yàbi ki cie pò. 

ki tinga tugu nni piama yàama n pia máyùli ki cie tuonsoanjaali(SONASIPE) bàa 

tiebi u wulagbikaanu tuonsoanjaali ban yii yàali  « FASO SANU » ligiyùli 50%, 

Bàaló ligidiegu mo n tiebi 50% 

Làa másienkàama tili táama baa teni  ki tinga tugu nni píama yàama n pia máyùli 

ki cie tuonsoanjaali (SONASIPE) lin táani  u wulagbikaanu tuonsoanjàali ban yii 

yàali  « FASO SANU » ligiyùli tiebima nnì. 

Mi másienkàama timuuli tùugi lèni ki páa u sànu mi diema nni yàa tuonsoanjaali 

n die gaasi leni esaansi kuadima (SONABI) lin táani li tuonjaali ban yii yàali 

« TAJI DI FASO » (TAFA Enerisi ) ligiyùli tièbima nnì. 

Làa másienkàama tili  bùa ki teni SONABI n táani  li tuonjaali ban yii yàali «TAJI 

DI FASO » (TAFA Enerisi) ligiyùli tièbima nnì nani li báli máama tili yàali yàa 

lanba n tie n°025/99/AN ban den ñani yàali li binli 1999 piiga n cilo o dana 16 ki 

wáani yaa mábilikaama n ye Bàaló n die canyi yàa tuonsoanjaana bi wan leni 

boncéli danba n táani ki die ya àmá ke Bàaló yaa biinu n yàbi ki cie pò li yàa tie 

ke li ligíyùli tie miliyon kobiluoba (600 000 000) SEEFA ligi nnì, lani n tie li 

ligíyùli yùli pò 60%. 

Làa másienkàama tili tááma baa teni ban páa u sànu mi diema nni yaa 

tuonsoanjaali n die gaasi leni esaansi kuadima (SONABI) lin táani li tuonjaali ban 

yii yàali « TAJI DI FASO » ligiyùli tièbima nnì. 

Mi másienkàama tiluobili tùugi lèni mi diema nni yaa tuonsoandieciangu n 

gobidi ku màásùagu ñoagi tuona lèni u gáapo lingima tuona « ABEMETA » 

cilinma.  

Mi diema nni yàa tuonsoandieciangu n gobidi ku màásùagu ñoagi tuona lèni u 

gàapo lingima tuona tie ban táani a yionsoancàgilieda ke li mali yaa 

tuonsoandieciangu. Làa yionsoancàgilieda tie yàa yionsoancàgili n gobidi ku 

màásùagu ñoagi tuona lèni u gáapo lingima,  lini  lèni   ku màásùagu ñoagi lèni li 

yíanbùuli tuoncàgili. 

ABEMETA puogili tie ki todi Gufenema n soani o tuona ku màásùagu lèni u gàapo 

lingima tuona nnì. Làa tuonsoandieciangu tie Bàalo làafiatuonsoanjaali yàali n ki 

tie nasaaliñoagidiegu ke ku tie nitaancagili yàali n die li yuli li tuonli saliwudo nni 

lèni i ligi kubima nni. 

Làa másienkàama tili tááma baa todi ban cilini mi diema nni yàa 

tuonsoandieciangu n gobidi ku màásùagu ñoagi tuona lèni u gáapo lingima « 

ABEMETA » tuona. 

Mi másienkàama tileleeli tùugi lèni yàa tuonsoandieciangu n faami ki diidi i 

yiani Bulicina Faso nnì (Faso SEDESE) cilinma . 

Faso SEDESE tie ban táani ti tuonsoandieliditi ki bogini yàa tuonsoandieciangu i 

yiani diidima tuona pò. Làa yionsoancàgilieda tie yàa yionsoancàgili n fàami ki 

diidi i yianpuodike lèni yaa tuonsoancàgili n gobidi li làafiali tuona mi diema nnì 

a logitola bangima cogidiecianli tuona gobidima tuonsoancàgili kani. 

Làa lèbidima todi ke mi gagidima tieni a tuona nnì ke yionsoancàgili bà kan go 

kandi ki kúa li yali tuona nnì. Li todi ke bi baa ŋanbi ki soani li tuoncàgili « làafia 

yendo » tuona nani lan bili máama. 

Làa másienkàama tili táama baa teni ban cilini yaa tuonsoandieciangu n faami ki 

diidi i yiani Bulicina Faso nnì (Faso SEDESE).  

I.5. YAA KOANBÁDIEGU N DIE TI BUUDI TUONA.  

A Koanbála Táanli táa  másienkàama tiyenli  ki bili  a sànbila ki bíga dantúoni 

pò ke li bàa yegi lèni ku màásùagu n cùoni màama lan ŋoadi nani li báli máama 

tili yàali yàa lanba n tie n°012-2025/ALT ban den ñani yàali li binli 2025 ciyia o 

danyenli ke li tie o nilo leni ku diegu nni yèma báli máama tili.  

Yaa másienkàama tili n ye ne  gagidi ki wáani ke bi baa fidi ki yegi lèni ku 

màásùagu n cùoni màama ki tèni ki biga u buolu túoni, li cùuli tuoni, binàa tuoni 

bibáa yèla siiga yeyenli bi yetoali kuli yàali n liebi lèni o daano yendo yèli. 

Làa másienkàama tili táama baa teni ban ñani mi másienkàama yaala n tie ki biga 

tuoni pò ke li ŋoadi lèni ku màásùagu n tie màamà pò.  

I.6. LI LÀAFIALI KOANBÁDIEGU 

A Koanbála Táanli táa  másienkàama tiyenli   ke li tùugi lèni li làafiali 

koanbádiegu boginma. 

Làa másienkàama tili tie mi másienkàama tili yàali yàa lanba n tie n°2024-

1552/PRES/PM/MS goa pegidima ban den ñani yàali li binli 2024 piiga n cilie o 

dana 06 dàali ke li tie li làafiali koanbádiegu boginma pò. 

Li boncanla yabi lienni, lani n tie tuoncàga bà cilima, tuoncàga bàa goa boginma, 

tuocagitiama mo bolinma: 

- li làafiali tuona boginma tuonsoandieciangu dùogili ke ku pùogili tie ki 

gobidi ki go bogini ku koanbádiegu lèni Bàaló tuonsoandiedi tuona lan todi 

bi niba yèma; 

- mi diema nni yaa tuonjaali n moa lèni SIDA yianu lèni yaa yiani n tági ti 

pùodi lèni ti jádi kani ki puodi bi niba, li pùali yiani lèni kpàakùudikùudi 

yìanú cilinma;  

- mi diema nni yaa tuonsoandieciangu n gobidi ku màásùagu ñoagi tuona lèni 

u gáapo lingima tuona « ABEMETA » cilinma; 

- Yàa tuonsoandiegu n fàami ki diidi i yìani Bulicina Faso nnì cilinma lèni 

yàa tuonsoancàgili n gobidi a logitola bangima cogidiecianli tuona 

bolinma; 

- Yàa tuoncàgili n die li làafiali làabaali lingima cilinma (ESITE/ISE); 

- Yàa tuoncàgili n diidi ku koanbádiegu n táa yàa jága kùanma a tuona 

soanma pò màamà ke li bàa tieni li boa cúani bi niba pò mi todima cilinma; 

- Yàa tuonsoandiegu n gobidi a logitola tuona porovensinba nni (DEPISI) 

cilinma, lan faali a logitola tuona gobidima; 

- Ki cilini porovensi ti logitodieciandi yàadi n tùugi lèni désiyon nnì yàa 

logitodieciandi; 

- mi jiema leni i ñoagidi tuonsoanjàali yàali n yi Faso EFIDEYA cilinma ke 

li tie ban clini yàa càgili ke li lèbidi ki gáa ban bolini yàa càga kàanu. Lani 

n tie mi diema nni yàa tuonsoanjaali n diidi i logitoñoagidi ŋámû lèni yàa 

tuonsoanjaali n diidi ti jiema, ti ñoagidi, ti gaanilindima leni ti tuonli ŋámû; 

- li tuonjaali yàali n die ti lotoli tuonsoantiadi kubili bolinma ki teni ku 

púogili yaa tuonsoandiegu n die ti logitotiadi kubima lèni ti ŋanbidiima 

tuona (DIEMI); 

- yaa yionsoancàgili n die jepoadi gbenma tuona kuli bolinma, ke bi teni ku 

púogili yàa tuonsoandiegu n diidi mi jedagidikaama tuona. 

Làa másienkàama tili táama baa teni li làafiali koanbádiegu n bàa ku tuona 

boginma tili lan todi tuonsoanlo kúli n ŋanbi ki soani o tuonli. 

I.7. YAA KOANBÁDIEGU N DIIDI ENTERINETI, A TISOANKAANA 

TUONSOANDIEDI LENI TANKALAFO TUONA 

A Koanbála Táánli táá  tiwaankaana taa (03). 

Li tiwaankakpiali   tùugi lèni ban bogini yaa masienkàama tili  ke li tie ban 

gandi Bàaló tuonsoanjaali yàali n baa yàa dangi, ki tendi o yogunu wáamu pò,  

nisaalo kuli yùceli gagidima màalima tili enterineti nnì. 

Làa másienkàama tili  tie ki kúani a tuona nnì li báli máama tili yàali yáa lanba tie 

n°027-2024/ALT ban den ñani yàali li binli 2024 cipiiga o dana 11 daali ki  wáani 

nisaalo kuli yùceli gagidima màalima enterineti nnì. 

Làa másienkàama tili tááma baa todi ban teni ban púogi yaa koanbádiegu n diidi 

enterineti, a tisoankàana tuonsoandiedi leni tankalafo tuona kun yaa dangi, ki 

tendi o yogunu waamu pò,  nisaalo kuli yùceli gagidima màalima tili enterineti 

nnì. 

Li tiwaankalieli tùugi lèni ban bogini yaa masienkàama tili  ki bua ki cilini yaa 

sanbila n ye o nisaalo bandima pò tuoncàgili fIDI Bulicina Faso nnì. 

Làa másienkàama tili  bùa ki kuani a tuona nnì li báli máama tili yàali yáa lanba 

n tie n°027-2024/ALT ban den ñani yàali li binli 2024 cipiiga o dana 11 ki wáani  

yàa sànbila n ye o nisaalo bandima pò tuoncàgili fIDI Bulicina Faso nnì.  

Yàa sànbila n ye o nisaalo bandima pò tuoncagili Fidi cilinma baa todi ban lingi 

bi niba làabáali ki bàa ki fidi ki teni nilo kuli bandima màalima enterineti nnì ki 

go diani làa làabáali mi diema ticianli nnì. 

Làa másienkàama tili tááma baa teni ban cilini yaa sànbila n ye o nisaalo bandima 

pò tuoncàgili Bulicina Faso nnì.  

Li tiwaankataali tùugi lèni yaa koanbádiegu n diidi enterineti, a tisoankàana 

tuonsoandiedi leni tankalafo tuongagidikàana máama.   

Làa tuongagidikaana tie: 

- Ki bàa yaa tuonsoantiadi n baa pugini enterineti gbamanu nanani kuran 

fantanjiini , oridinaterri tuona pò yáa tuonsoantiadi Bàaló saliwudi diedi pò 

Wagidugu lèni Bobo Julaso dógi nni; 

- Ki kúani  Bàalo saliwudo RESINA tuonsoandiedi 120 enterineti  nnì;  

- Ki pugini enterineti masinciama kuuran páalu ki go pugini RESINA 

tuonsoantiadi diedi páalu 

- ki biigi ki bandi u kàanu tinga yàa dagidi leni ban bua ki màa yaa diena 

buoli lan todi ban bogini ITE lèni enterineti tuona findima tuonsoanba ; 

- ki bàa ti tuonsoantiadi a tuona goandima tuonsoandiedi pò lèni enterineti 

tuosoankàani Wagidugu lèni Kaya pò 

- ki bàa yáa tuonsoanba yaa banma n dagidi mi masinyànfuoma (IA) lèni li 

gùunli tuonsoantiadi biigima pò.  

Làa tuona ligi kúli tie miliyaari piiga n bi muu miliyon kobina n piiluoba n bi 

taa lèni tuda kobiga n piinii 15 463 180 000 SEFA ligi nnì. 

Li ligi baa ñaa Bàaló ligikpagu nni li binli 2026  tuona boginma po. 

I.8. YAA KOANBÁDIEGU N DIE MI TAGIMA TUONSOANDIEDI, U 

KPENDU LENI U NUU TUONSOANBANMA TUONA 

A Koanbála Táanli táa  másienkàama tila naa (04). 

Mi másienkàama tikpiali  tie ke bi cilini u wulagbikaanu tuonsoanjaali ban yii 

yàali « FASO SANU » . 

Bulicina Faso nnì, mu tinmu tugu nni piama tuona ye lèni a pàka boncianla kelima 

yaa wulagbikaani ke Gufenema ki puni sànu i gbima pò yabi boncianla. Lani mo 

teni ke li kpendinni mi janjanma bi niba lèni bi lieba siiga. Lani yaa pò li pundi 

Gufeneme n táa li jágili yàa wulagbikaani n pia mi diema pò ti ñuadi gùunli pò. 

Nani làa yèma n kpendinni poadi li bàali lingima nnì màamà pò, Gufenema táa li 

jagili ki cilini u wulagbikaanu tuonsoanjaali ban yii yàali  « FASO SANU » . 

Làa tuonsoanjaali baa todi ban ñani yaa joagindi kuli n ye wula gbima tuona i nii 

lèni a masina pò ki go pugini li gùunli màamà ke li baa todi wula tuona n baa ti 

ñuadi ki pugini mi diema nnì. 

Mi másienkàama tilieli tùugi lèni li tuonjaali ban yii yàali « TAJI DI FASO » 

(TAFA Energies) cilinma. 

Ki fidi ki pugini mi diema nni yaa tuonsoanjaali n die gaasi leni esaansi tuona 

yudiedima, bi tàa a jága ki baa diadi ki pugini gaasi leni esaansi kuanma mi diema 

nnì sàni. Ama yogunubà li go yen poadi,  yàala n ban cie mo tie gaasi.  

Lani yaa pò, Bàaló táa li jagili ki cilini li tuonjaali ban yii yàali « TAJI DI FASO » 

(TAFA Energies) ki bùa ki pugini gaasi leni esaansi dagidima mi diema nnì 

màama ke li kan go yen poadi. 

Làa másienkàama tili tááma baa teni ban cilini Bàalo leni boncelidanba n táani ki 

die yaa tuonjaali ban yii yàali « TAJI DI FASO » . 

Mi másienkàama titaali tùugi lèni li tuonjaali ban yii yàali « TAJI DI FASO » 

(TAFA Energies) mábilikàama tila tuoma. 

Làa másienkàama tili táama baa teni  ban teni li tuonjaali ban yii yàali « TAJI DI 

FASO » (TAFA Energies) li másienkàama tila yaa yáa niinni n pia ban baa ŋoadi 

yaa sanbila ki fidi ki soani li tuonli ke li tiegi.  

Mi másienkàama tinaali tùugi lèni li tuonjaali yàali n die ti lotoli tuonsoantiadi 

kubili (SOSEMABI) bolinma.  

Làa yanjagili tie kelima Gufenema bùa ki ŋanbi ki bogini Bàaló tuonsoandiedi  

Bi táa SOSEMABI n bi tuuni yàa tuona ki teni yaa tuonsoandiegu n die ti 

logitotiadi kubima lèni ti ŋanbidiima tuona yàagu n ye li làafiali koanbádiegu 

gobidima nnì. 

Làa másienkàama tili tááma baa teni ban bolini li tuonjaali yàali n die ti logitodi 

tuonsoantiadi kubili (SOSEMABI). 

I.9. YAA KOANBÁDIEGU N DIIDI KUURAN TUONA LENI KI TINGA 

TUGU NNI PIAMA TUONA 

A Koanbála Táánli táá  másienkàama tila lie(02)  . 

Mi másienkàama tikpiali  tùugi  lèni yàa mábilikàama n ye ki tinga tuguni piama 

gbima kàani pò yii n pia ti ñuadi mi diema pò àmá ke a koankoana yen tiedi li 

kani.  

Làa másienkàama tili  tie ki kuani a tuona nnì li báli máama tili yàali yaa lanba n 

tie n°016-2024/ALT ban den ñani yàali li binli cilele o dana 18 daali ki wáani 

Bulicina Faso nni mu tinmu tugu nni piama tuona pò ban bili yaa báli máama. 

Yaa másienkàama tili n ye ne bùa ki teni li gùunli n tieni i wulagbikaani kani bi 

niba lèni mi gàanilindima pò ban den tuuni lèni yaa ñoagiñima n ki dagidi bi 

làafialo pò ki go ŋanbi ki bogini li tuona.   

Làa másienkàama tili tááma baa teni  ban ŋanbi ki bogini mi wulagbima leni i nii 

tuona. 

Mi másienkàama tilieli  tùugi lèni u wulagbikaanu tuonsoanjaali « FASO SANU 

» másienkàama tila tuoma. 

Làa másienkàama tili tááma baa teni u wulagbikaanu tuonsoanjaali « FASO 

SANU » li báli màama tila ke lan todi làa tuonsoanjaali n ŋanbi ki soani li tuona.  

I.10. YAA KOANBÁDIEGU N DIE KU GBANANSAAGU JELITI TUONA, 

BI NIPANBA LENI A TUONA BAAMA 

A Koanbála Táánli kpàagi ban bogini yàa báli máama pò ke mi tùugi lèni ku 

gbanansàagu jeliti búoli tuona findima.  

Yàa báli máama ke bi bogini ma yèni tie ki goa ki pègidi li báli máama tili yàali 

yáa lanba n tie n°050-2019/AN ban den ñani yàali li binli 2019 piiga n cilo o dana 

21 dàali ki wáani yàa bálimagobidikaama n ye ku gbannansaagu jeliti buoli tuona 

pò. 

Ban soani lèni làa báli máama tili bina muu (05) pùoli, bi sùa ke li pia yàala n 

poadi lienni ki pangi ku gbannansaagu jeliti findima pò. Làa goa pegidima baa 

pandi làa bonpankàala lan todi Bulicina Faso nnì ku gbannansàagu jelibúoli tuona 

n findi bonŋanla.  

Ban bogini yàa báli máama tili yèni li bonpuginkàala yàbi. Li tie : 

- ki pàadi u nuyàamu jelibuoli tuona boginma lèni ku gbannansaagu jelibuoli 

tuona , ki baa yaa báli máama n baa gobidi u nuyàamu jelibuoli tuona; 

- ki gagidi ki wáani yàala n tie ku gbannansaagu jeliti tuonsoanbanma yàadi 

yáa pò ke i pànpàani ye, lèni u nuyàamu jeliti yaadi n kí pia pànpàani, yua 

n tìe ku gbannansaagu jeliti dàano  ki baa gaa i pànpàani li po lèni yua n tìe 

u nuyàamu jeliti dàano; 

- Ki tieni li báli máama tili a minteela gbannansaagu jeliti pò, enterineti nnì 

jeliti pò lèni ku màásùagu gbannansàagu jeliti lèni ku màásùagu jeliti pò; 

- ki bogini yaa gbannansaagu jeliti ke li baa todi bi nipanba n doagidi ban pia 

yaa banma ku gbannansaagu jeliti nnì;   

- ki teni ku gbannansaagu jeliti n luodi li bàali sanbila; 

- ki bandi Bàalo bi bonceli danba n baa tagini yaa sanbila kani ki teni i ligi 

ku gbannansaagu jeliti findima pò; 

- ki cilini i càndanbàani càgili yàa paka n baa fidi ki cua ku gbannansaagu 

jeliti tuona nnì pò; 

- Ki bogini ki diani ku gbannansaagu jeliti tienkaani màama n baa ŋoadi yaa 

sanbila. 

Làa báli máaboginkaama tili baa todi ban ŋanbi ki gobidi ku gbannansaagu jeliti 

tuona Bulicina Faso nnì. 

A Koanbála Táanli puni u sànu ban soagini làa báli máama yàama n bogini yeni  

Depiteenba tuonsoandiegu kani. 

II.1. Yaa koanbáli n die u loagu leni i ligi kubima tuona wáani a koanbála táanli 

u báadogu buama todima pò ligiñanma mi taabuataama tuona n cuoni màama li 

binli 2026 i ŋmayiadi nnì.  

I ŋmayiadi siiga, yaa ligi n kua tie miliyaari piini n bi lele n miliyon kobilele n 

piluoba n biyia lèni  tuda kobiga n piimuu n tuda taa n kobimuu n piiyia n 

kumulele (87 769 153 597) SEEFA ligi nnì ke mi puginma tieni 54,05% bi yáa 

boagini lèni yàa bianu n den kua li binli 2026 ciluoba o dana 28 dàali.   

Yaala n pugidi, yàa ligi n den kua li binli 2026 ciyia o dana 29 dàali kuli táanma 

tie miliyaari kobilie n piimuu n miliyon kobiga n piimuu n miliyonba nii lèni 

piinii n tuda lele n tuda naa n piiyia n kumumuu (250 158 87 495) Seefa ligi 

nnì lani n tie ke ban den bili ke bi baa kuani yàa ligi bianu li binli nnì tie miliyaari 

kobilie (200 000 000 000 ) Seefa ligi nnì, bi kuani kobiga yuli pò kuli 125,08%.   

Ki dagini li binli 2026 ciyia o dana 29 dàali, bi yáa diidi i ligi n kua màama, li tie  

a luba ligikuake (40,37%) ki ŋoadi lèni mu tinmu tugu nni piama mi findima pò 

(29,71%) lèni ban ñani yaa ligi Bàaló tuonsoanba tuonli ŋmapàni nni (11,98%).   

Bi yaa boagini lèni yaa ligi n den kua làa yogunu li binli 2025, li ligikuake den tie 

miliyaari kobiga n piina n bilie leni miliyon kobiluoba n bitaa n kobiga n tuda 

muu n kobinii n piinii n kumu taa ( K 142 603 105 883)  Seefa ligi nnì. Mi 

puginma tieni ke li pundi miliyaari kobiga n bilele lèni miliyon kobimuu n 

piimuu n binaa n tuda kobiga n piinii n tudiyenli n kobi luoba n piiga n 

kumuu lie (107 554 181 612)  Seefa ligi nnì lani n tie ke li pugini kobiga yùli pò 

75,42%.  

Yaala n tie n ligiñake pò, i fii miliyaari kobiga n piinaa lèni miliyon kobilele n 

piilie n bonbi nii n kobiga n piita n tuda muu n kobinaa n piinaa n kumuu 

naa (140 728 135 444) Seefa ligi nnì, ke ban den bili ke yaa ligi bianu n baa ña 

mo tie  miliyaari kobiga n piina n bonbi taa n miliyon tuda yia n piilie n yendo 

lèni tuda kobiga n piilie n tuda muu n kobimuu n kuumu muu (K 143 921 

12 505)  lani n tie bi niba moandili kobiga yùli pò kuli 97,78%. 

Ban tieni yàa ligipama ligi fii miliyaari piiyia n bonbi taa lèni miliyon lobiga n 

piina n bonbi lele n tuda kobiga n piitaa n tuda yia n kobinaa n piilie n kuumu 

luoba ( K 93 147 139 426) Seefa ligi nnì lani n tie kobiga yùli pò kúli 66,19% , 

lienni i ligiciami kúli gedi yùcéli yanbuama jakoanda càgili u báadogu 

koaguudima pò (BEVEDEPE) pànpàani nnì. 

Làa tuonli soanma pò doagidi bi niba yànkuali lèni bi fidu u báadógú jakoanda 

tiebima nnì ki go wáani ke u báadógú buama todima pò ligiñanma tie yàntiaŋanle 

mi diema yudiedima lèni mi gùunli pò.    

II.2. Li gùunli koanbáli wáani a koanbála táanli yaa làabáalu n tùugi lèni PONASI 

fuacianli nnì fuayandi lèni li bonfuoda kuli táanma lingima ke li baa tieni li binli 

2026 piiga n cilie o dana 15 ki gedi li binli 2027 cimuu o dana 31 Nasinon lèni 

Nando désiyonba nnì. 

PONASI fuacianli piama yabi boncianla ke li tie ti fuayandi, ti bonyugiditi lèni 

ku tiigu ke li pia li yànkuali a fuagoada lèni yanluadi goada danba pò. Nannanli 

pò, ti fuayandi yàadi n ye Nasenga fuabiga nnì coali den pundi luomi 1 115, 

moanee 176 , koé 2 382,   kabili 2 271 , kpenŋunbi 2 255, fuaduoli 745, jaŋuabi 

450, kpada 2 280 ... 

Li pundi bina boncianla ke lingima bà kuli ki tieni làa fuayanloli nnì. 

Ban bili ke yaa lingima buoli n baa tieni tie ku gbannansaagu jeligu fuagoadu, li 

fuali  bonluonkaala ñanma, a bonfuoda cuoma ti wubidi pò, yanluadi goada li fuali 

nnì. 

Mi lingima cilima badu baa tièni li binli 2026 piiga n cilie o dan 15 daali Nasenga 

pò Nawuuri porovenso nnì Nasinon désiyon nnì. Ti Jakoandilielo li Cicikoanbáli, 

Gufenema Liigiyua n den baa luodi u badu. 

II.3. Mi diema niba tuonsoanba koanbáli teni a koanbála táanli làabáali lie (02): 

- U cici làabaalu tùugi lèni  Sayeli dogi tuginyenma càgili (AYESI) nni, yaa 

koanbála n diidi Bàaló saliwuudo, a tuona leni bi tuonsoanba yema ŋámû 

táanli ke li baa tieni li binli 2026 piiga n cilo o dana 13 dàali Wagidugu 

kani. 

Ban lingi yaala làa táanli nnì tie ki pugini mi gobidima páalú Báaló saliwuudo, a 

tuona leni bi tuonsoanba yema ŋámû nnì. 

Làa taanli tienma gó baa todi ban baa a tigobidikaana yaa n tùugi lèni Báaló 

saliwuudo, a tuona leni bi tuonsoanba yèma ŋámû pò lan todi Bàaló tuonsoanba 

gobidima ki fàali yaa tuonsoanba n yen ña bi kàanu ki gedi potou AYESI n die 

yaa tinfanma nnì. 

- U làabaali lielu tùugi lèni ti jakoandilieba Abiduli-Kadeeri TARAWORE 

lèni Omeeri SANGO kuanma ti butundikaadi nnì yaala n tie yaa pakili n 

den tieni li IFEPEBE lani n tie ENAREFI sikili Se tuonli lingima titoama 

làabaali n den ñami màamà pò lèni yaaba n lingi yaa tuonli n tie  li làafiali 

tuona gobidikaaba titoama pò li binli 2026. 

Bi den tieni mi fiidi-diidima ki sùa ke ti jakoandilielo Omeeri SANGO wani yùa 

n den ye mi gandima tuona gobidima càgili nnì, wani n den cedi ke li pàkili tieni. 

Kelima wani n den pia u sànu ki sii ban den soani lèni yàa tila Kudugu lèni ban 

den peli ki tieni mi pegidima yaa tila pò. O den li ŋani ki diidi a tila ki yuandi ki 

táa a làabáali ki gedini liiga ban sùagi lèni mi pegidima.  

A koanbála táanli go den diidi ki sùa ke ti jakoandilielo Abiduli-Kadeeri 

TARAWORE n cedi ke li pàkili tieni kelima wani n den tie mi gandima tuona 

gobidima càgili liigiyua. 

Ti buudi cùo ti jakoandilieba Abiduli-Kadeeri TARAWORE lèni Omeeri 

SANGO ki wáani ke « bi gbefima po n teni ke li pàkili tieni ». 

Ti butundikaadi càgili kuani bà u cùonu nnì. Bi jiini Abiduli-Kadeeri 

TARAWORE baabi 4 o tuonli nnì Omeeri SANGO mo bi jiini o baabi 2 o tuonli 

nnì. 

Bi siiga obà kùli kí pia u sanu ki kua li tuonli lingima tila pegidima nni ki cili 

moala ki gedi bina 5. 

II.4. Yaa koanbáli n die ku gbanansaagu jeliti tuona, bi nipanba leni a tuona báama 

wáani a Koanbála táanli yaa làabaalu n tùugi lèni Sayeli dogi tuginyenma càgili 

Jeliti (JAESI),  n cùoni màama li binli 2026 ki cili ciyia o dana 07 ki gedi o dana 

16 daali Wagidugu. 

Yaa niba n den kua làa jeliti nnì coali den tie niba 376. Lieni Bulicina Faso den 

pia niba 180, Mali niba 120, Niseeri niba 76. Yaaba n den gobidi ti jeliti coali tie 

niba 164. Ku gbannansaagu jeliti den boagidi càga 11 lani n tie mi nuama, a 

nakula, li kutanjagili, a taana balipuali, i nii balipuali, sido, karaté, kungifuu wusu, 

li muali,  tayikondo lèni i danbanpiemi toama. 

Ti jeliti gbenma, bi den boagidi i gàali màalima làani 297. Bulicina Faso n den ye 

liiga ki bàa làani 137 ke li tie wula 63,  ŋánjilifá 43; ti kunóabíndi 31. Niseeri den 

bàa li kuli táanma làani 86 ke li tie wula 22,  ŋánjilifá 31, ti kunóabíndi 21. Mali 

mo den bàa li kuli taanma làani 74 ke li tie wula 21,  ŋánjilifá 32, ti kunóabíndi 

21. 

Dunla yaa jeliti pò, bi niba den ñani hali boncianla ke li pugini làa dotaadi nipanba 

siiga li  kpíili  paalú. 

Sayeli dogi tuginyenma càgili (AYESI) jeliti baa tieni mi taabùataama pò Niseeri 

pó yo. 

III. BAN DINI YÀABA A BÁLA

III.1. BAN DINI YÀABA A BÁLA YENDI YENDO TUONA NNI 

A. BULICINA FASO YUDANCÍAMO BÁDIDIEGU KANI 

- Ti jakoandilielo Aliberi JIGEMIDE, o lanba li tuonli nni tìé 207 996 J, O 

tìé li lubili tuona goandikoa, bi dini o li báli ke o tùa mu tinmu gobidima 

báli càgili tidianlo. 

B. YAA KOANBÁDIEGU N DIIDI BU KPAABU, MI ÑIMA, LI 

YANWUBILI LENI MI ÑIMA NNI BONPIAKÀALA TUONA KANI. 

- Ti jakoandilielo Tarebiwawogida Lasaari SAVADOGO, o lanba li tuonli 

nni tìé 52 189 F, Bàaló ligidiedi goandikoa, bi dini o li báli ke o tùa a tuona 

soama tundikoa ; 

- Ti jakoandilielo Inusa SONGO, o lanba li tuonli nni tìé 59 232 T, mi 

lingima tuona Líigiyùa, bi dini o li báli ke o tùa li Koanbáli todikoa  ; 

- Ti jakoandilielo Umari YELEMU, o lanba li tuonli nni tìé 111 047 B, o tìé 

bujialo, bi dini o li báli ke o tùa li koanbáli todikoa ;  

- Ti jakoandilielo Abidulaye TARAWORE, o lanba li tuonli nni tìé 369 794 

S, o tìé  mi gbananjiema bando, bi dini o li báli ke o tùa de Faso Kosami 

tuonsoanjàali Yùdanciamo. 

C. YAA KOANBÁDIEGU N DIE U LOAGU LENI I LIGI KUBIMA 

TUONA KANI. 

- Ti jakoandilielo Seyidu BARO, o lanba li tuonli nni tìé 43 129 A, o tie 

Bàaló ligidiedi goandikoa, bi dini o li báli ke o tùa Bàaló ligidiedi 

goandikaciamo ; 

- Ti jakoandilielo Usimani Vuhibaré SIGE, o lanba li tuonli nni tìé 91 265 

B, o tìé Bàaló ligidiedi goandikoa, bi dini o li báli ke o tùa Bàaló ligikpagidi 

ligi táanma banko Líigiyùa; 

- Ti jakoandilielo Masa Siaka WATARA, o lanba li tuonli nni tìé 235 918 

P, o tie Bàaló ligidiedi goandikoa, bi dini o li báli ke o tùa Bankuyi desiyon 

ligikubilo ; 

- Ti jakoandilielo Mamadu TARAWORE, o lanba li tuonli nni tìé 257 158 

B, o tie Bàaló ligi tuonsoandiedi tuona gobidikoa , bi dini o li báli ke o tùa 

FASO SANYA tuonsoanjàali ligikubima Liigiyùa ; 

- Ti jakoandilielo Rémi KABORE, o lanba li tuonli nni tìé 239 631 A, o tie 

Bàaló ligidiedi tuona gobidikoa, bi dini o li báli ke o tùa Deen Kanu 

cogidiegu tiadi kubikoa  ; 

- Ti jakoandilielo Vilabedari Ilirisi Miseli MEDA, o lanba li tuonli nni tìé 

257 119 U, o tie Bàaló ligidiedi goandikoa, bi dini o li báli ke o tùa Bàaló 

ligidiedi ligi táanma ligikubilo yèli pò tuonsoanlo, ki tùa ti jakoandilielo  

Emnieli SANGIRE lèbidu. 

D. YAA KOANBÁDIEGU N DIE I LÀABÁALI, KU  MAASUAGU, I NII 

TAGIMA LENI YANLUADI GOADA TUONA KANI 

- Ti jakoandilielo KONPAWORE púa Kieligiñesigo Arimeli Renée  

SUNGARANA, o lanba li tuonli nni tìé 37 220 975 (BBDA), o tie 

ligikubilo,  bi dini o li báli ke o tùa li koanbáli todikoa ; 

- Ti jakoandilielo Sankûmê TusennSOMIDA, o lanba li tuonli nni tìé 216 

787 P, o tie yànluadi lèni hotelinba tuona gobidikoa, bi dini o li báli ke o 

tùa li koanbáli todikoa ; 

- Ti jakoandilielo Sibidé Gewofora LEMAN, o lanba li tuonli nni tìé 238 

117 N, o tie yànluadi lèni hotelinba tuona gobidikoa, bi dini o li báli ke o 

tùa mi diema nni yànluadi tuona findima tuoncàgili Liigiyùa.  

E. LI LÀAFIALI KOANBÁDIEGU KANI 

- Ti jakoandilielo Hanpugini Jan Parifé WUOBA, o lanba li tuonli nni tìé 

304 125 H,  o tie a tinbuona gobidikoa, bi dini o li báli ke o tùa Faso Fuudi  

endi  Durigi  Adiminisitirasiyon tuonjàali Yudanciamo.  

F. U BÁADOGU MAAMA TUONA KOANBÁDIEGU KANI 

- Ti jakoandilielo Ibirahima KULIBALY, o lanba li tuonli nni tìé 101 778 

T, o tie li diemaali tuona bandiciamo, bi dini o li báli ke o tùa Bàaló 

dietuona leni sàni tuona bandima cogidiegu masindiikàana Liigiyùa.  

G. YAA KOANBÁDIEGU N DIE A COGIBIGBENGA CÓGÚ LENI MI 

BANCANMA LINGINMA TUONA KANI: 

- Ti jakoandilielo Tinbila SAWADOGO, o lanba li tuonli nni tìé 84 929 A, 

o tie mi lingima tuona cogicànbáa, bi dini o li báli ke o tùa  i cógidi bangima 

lèni mi bancànma tuona Liigiyùa duogili u cógú tuona goandikaaba leni u 

tuona gobidima bangima Cogidieciangu (ENESI)  kani. 

III.2. BAN DINI YAABA A BÁLA A TUONSOANJÀANA YELI PÒ 

A Koanbála Táanli baa ban dini yaaba a bála a tuonjaana tuona boginma caga pò:  

- Bulicina Faso nni mi ñima tuonsoantiadi tagima tuonsoanjàali (SOSIMA) 

lèni li bonbulikaala pò yàala n bua lèni bu kpàabu lèni li yànwubili tuonsoa 

tiadi (SOBIMAPI) pò yàa koanbádiegu n diidi bu kpaabu, mi ñima, li 

yanwubili leni mi ñima nni bonpiakàala tuona yèli nni ; 

- Bulicina Faso loagi findima leni bi niba yema ŋámû pò ligicàgili 

FEBEDESI Tonwogo pò, yàa koanbádiegu n die u loagu leni i ligi kubima 

tuona yèli nni; 

- Ti diema nni Bàaló tuonsoanjaali yàali n tiebi bi niba tugili bi yíanbùuli nni 

(SENAMU) ti diema niba tuonsoanba koanbádiegu yèli nni; 

- Bogodogo logitodieciangu lèni Dori desiyon logitodieciangu  kani li 

làafiali koanbádiegu yèli nni; 

- Mi diema nni mi làabáalitenma tuona, enterineti leni telefoni findima 

yionsoancàgili kàni, yàa koanbádiegu n diidi enterineti, a tisoankàana 

tuonsoandiedi leni tankalafo tuona yèli nni ;  

- Bulikina Faso nni u kpendu leni masini bontagikaala tuonsoankaani càgili 

kani Yaa koanbádiegu n die mi tagima tuonsoandiedi, u kpendu leni u nuu 

tuonsoanbanma tuona; 

- ESAKANE SA tuonsoajàali lèni Sanbarado wula kàani tuonsoanjàali 

(SOMISA) SA kani yàa koanbádiegu n diidi kuuran tuona leni ki tinga tugu 

nni piama tuona yèli nni.  

A Koanbála Táanli gó sùagi ki báa ban dini yùa li báli ke o tùa Bulicina Faso nni 

mi ñima tuonsoantiadi tagima tuonsoanjàali (SOSIMA) tuona boginma càgili 

liigiyùa.   

A. YAA KOANBÁDIEGU N DIIDI BU KPAABU, MI ÑIMA, LI 

YANWUBILI LENI MI ÑIMA NNI BONPIAKÀALA TUONA KANI 

A Koanbála Táanli táa  másienkàama tila taa (03).  

Mi másienkàama tikpiali dini li báli yàa niba yàa yèla n ŋoa ne ke bi túa   

Bulicina Faso nni mi ñima tuonsoantiadi tagima tuonsoanjàali (SOSIMA) tuona 

boginma càgili gobidikaaba, bi cicibáli bina taa pò.  

YAABA N TÙA A TUONA BOGINMA CAGA GOBIDIKÀABA BÀALÓ 

YELI PÒ 

Yaa koanbádiegu n diidi bu kpaabu, mi ñima, li yanwubili leni mi ñima nni 

bonpiakàala tuona kani: 

- Ti jakoandilielo Siaka MILOGO, o lanba li tuonli nni tìé 51 141 X, o tie li 

coali tuona bando; 

- Ti jakoandilielo Gaben Yèbidômen PODA, o lanba li tuonli nni tìé 130 702 

B, o tie bujialo. 

Yaa koanbádiegu n die mi tagima tuonsoandiedi, u kpendu leni u nuu 

tuonsoanbanma tuona kani: 

- Ti jakoandilielo Sili IDO, o lanba li tuonli nni tìé 303 404 P,  o tie u  loagu 

tuona tundikoa . 

1. Yaa koanbádiegu n die u loagu leni i ligi kubima tuona: 

- Ti jakoandilielo Hamadu KABORE, o lanba li tuonli nni tìé 52 169 J, o tie 

li lubili tuona goandikoa. 

Li làafiali koanbádiegu kani : 

- Ti jakoandilielo Alifosi YAKORO, o lanba li tuonli nni tìé 000 182 T, o 

tie yàala n fó kùli yèma bando . 

Yaa koanbádiegu n die a cogibigbenga cógú leni mi bancanma linginma 

tuona kani: 

- Ti jakoandilielo KABORE púa Togi-Noma Patirisia Ema BONTOGO,                     

o lanba li tuonli nni tìé 333 973 B, o tie mi ligingima cogicànbáa. 

U báadogu maama tuona koanbádiegu kani : 

- Ti jakoandilielo Mokitari  SAWADOGO, o lanba li tuonli nni tìé 205 533 

Y, o tie li diemaali tuona bando. 

2. U báadogu maama tuona koanbádiegu kani: 

- Ti jakoandilielo Tindinéré Berinari  KOALIGA,  o tie Minteeligbengili. 

YAABA N TÙA A TUONA BOGINMA CÀGA GOBIDIKÀABA BONCELI 

DANBA  YELI PÒ 

- Ti jakoandilielo Abidala SUGIMORE, o tie Refinekisi tekinikali serivisi  

Burkina bonkuado ; 

- Ti jakoandilielo Isimayeli Suleyimane Abiduli Rasidi NIÑAN, o tie mi 

lingima lèni tuwen konsiltingi findima bando ; 

- Ti jakoandilielo Fayisali Faruaki KULIBALY, o tie e Ba hydiro Burkina 

tuonsoanjàali gobidikàaba liigyùa duogili. 

Mi másienkàama tilieli  dini li báli  ti jakoandilielo Siaka MILOGO, o lanba li 

tuonli nni tìé 51 141 X, o tie li coali tuona bando, ke o tùa Bulicina Faso nni mi 

ñima tuonsoantiadi tagima tuonsoanjàali (SOSIMA) tuona boginma càgili 

liigiyùa, o cicibáli pò bina taa  (03). 

Mi másienkàama titaali  dini li báli ti jakoandilielo Mahamady KINDA, o lanba 

li tuonli nni tìé 117 059 U, o tie o loagu tuona tundikoa, ke o tùa bu kpàabu lèni 

li yànwubili tuonsoa tiadi (SOBIMAPI) tuonsoanjàali tuona boginma càgili 

gobikoa Bàaló yèli pò  yàa koanbádiegu n die mi tagima tuonsoandiedi, u kpendu 

leni u nuu tuonsoanbanma tuona kani, o cicibáli pò bina taa (03). 

B. YÀA KOANBÁDIEGU N DIE U LOAGU LENI I LIGI KUBIMA 

TUONA KANI. 

A Koanbála Táanli táa  másienkàama tili ki dini li báli  ti jakoandilielo Kanfido 

Birisi Levisi LANKOANDE, o lanba li tuonli nni tìé 216 681 E, o tie ku 

màásùagu píama gobidima tuona tundikoa, ke o tùa Bulicina Faso loagi findima 

leni bi niba yema ŋámû pò ligicàgili FEBEDESI Tonwogo tuona boginma càgili 

gobidikoa Bàaló yèli pò yàa koanbádiegu n die i làabáali, ku  màásùagu, i nii 

tagima leni yanluadi goada tuona kani o cicibáli pò bina taa (03), ki tùa ti 

jakoandilielo Sibidé Sewoforua LEMAN lèbidu. 

 TI DIEMA NIBA TUONSOANBA KOANBÁDIEGU KANI 

A Koanbála Táanli táa  másienkàama tili ki dini yàa niba yàa yèla n ŋoa ne li 

báli ke bi tùa ti diema nni Bàaló tuonsoanjaali yàali n tiebi bi niba tugili bi 

yíanbùuli nni (SENAMU) tuona boginma càgili gobidikaaba,  bi cicibáli pò bina 

taa (03). 

YAABA N TÙA A TUONA BOGINMA CÀGA GOBIDIKÀABA I LIGI 

PÁMA DANBA YÈLI PÒ 

Yàa tatáancàga niba n kí yé politiki nni : 

- Ti jakoandilielo Matié BILIGO, o tìe a nibuocàga findima tuona boginma 

càgili (BURIKASO) Liigiyùa, o tùa ti jakoandilielo Hamidu 

WEDIRAWOGO lèbidu. 

YÙA N TÙA A TUONA BOGINMA CÀGILI  GOBIDIKOA BI 

TUONSOANBA YÈMA ŊÁMÛ DÍIMA CÁGA YÈLI PÒ 

Bulikina Faso nni u kpendu leni masini bontagikaala tuonsoankaani cagili 

kani: 

- Ti jakoandilielo Nina-Asitiridi WEDIRAWOGO, Iniversité cogicànbáa ti 

logitodi bangima nni, o tùa ti jakoandilielo Ogusiti Arisitidi YAMEWOGO 

lebidu . 

C. LI LÀAFIALI KOANBÁDIEGU KANI 

A Koanbála Táanli táa  másienkàama tila lie (02). 

Mi másienkàama tikpiali  dini li báli ti jakoandilielo Domontilé Firmen SOME,                                    

o lanba li tuonli nni tìé 95 854 E, o tie tilogitodieciandi  tuona gobidikoa, o tùa 

Dori desiyon logitodieciangu tuona boginma càgili gobikoa Bàaló yèli pò li 

làafiali koanbádiegu kani , o cicibáli pò, bina taa (03) . 

Mi másienkàama tilieli  ki góa ki pàndi ti jakoandilielo  Daniel YERIBANGA,                

báli, o lanba li tuonli nni tìé 224 359 D, o tie logitobandiciamo, ke o baa ki tìe 

Bogodogo logitodieciangu tuona boginma càgili gobidikoa Bàaló yèli pò, li 

làafiali koanbádiegu kani, o bájuodikàali pò, bina taa  (03). 

D. YAA KOANBÁDIEGU N DIIDI ENTERINETI, A TISOANKÀANA 

TUONSOANDIEDI LENI TANKALAFO TUONA KANI 

A Koanbála Táanli táa  másienkàama tili ki góa ki pàndi ti jakoandilielo  Emnieli 

SAWADOGO báli , o lanba li tuonli nni tìé 117 004 U, o tie bi niba leni ti 

tuonsoandiedi gobidima tundikoa, ke o baa ki tìe mi diema nni mi làabáalitenma 

tuona, enterineti leni telefoni findima yionsoancàgili tuona boginma càgili 

gobikoa Bàaló yèli pò ku Cicikoanbádiegu kani, o bájuodikàali pò, bina taa  (03). 

E. YAA KOANBÁDIEGU N DIE MI TAGIMA TUONSOANDIEDI, U 

KPENDU LENI U NUU TUONSOANBANMA TUONA KANI 

A Koanbála Táanli táa  másienkàama tili  ki dini li báli ti jakoandilielo Anûu-

yiritoli Rolan SOMIDA, o lanba li tuonli nni tìé 115 223 J, o tie li diemaali tuona 

bando, ke o tùa Bulikina Faso nni u kpendu leni masini bontagikaala 

tuonsoankaani cagili tuona boginma gobidikoa Bàaló yèli pò, Bulicina Faso 

Yudanciamo badidiegu kani, o cicibáli pò bina taa (03)  

F. YAA KOANBÁDIEGU N DIIDI KUURAN TUONA LENI KI TINGA 

TUGU NNI PIAMA TUONA KANI 

A Koanbála Táanli táa  m’asienkàama tila lie (02). 

Mi másienkàama tikpiali góa ki pàndi ti jakoandilielo Ogusiten SEBIGO báli ,                      

o lanba li tuonli nni tìé 334 082 V, o tie mu tinmu leni mu tinmu tugu nni piama 

tuona bando,  ke o baa ki tìe ESAKANE SA tuonsoanjàali tuona boginma càgili 

gobidikoa Bàaló yèli pò, yàa  koanbádiegu n diidi kuuran tuona leni ki tinga tugu 

nni piama tuona kani, o bájuodik)ali pò, bina taa (03). 

Mi másienkàama tilieli góa ki pàndi ti jakoandilielo Usu SANPU báli, o lanba li 

tuonli nni tìé 220 649 Y, o tie a tinbuona gobikoa, ke o baa ki tìe Sanbarado wula 

tuosoanjàana (SOMISA) SA tuona boginma càgili gobidikoa Bàaló yèli pò, yàa 

koanbádiegu n diidi kuuran tuona leni ki tinga tugu nni piama tuona kani,  o 

bájuodikàali pò bina taa (03) . 

 

 


